
CRITERIOS DE AVALIACION

XEOGRAFIA

OPCION A

1.- Defina nun maximo de cinco lifias, unicamente catro dos seguintes termos
xeograficos, indicando algin exemplo en relacién con Espaiia ou Galicia: inversion
térmica, ecoturismo, economia somerxida, xentrificacion, municipio, estatuto de
autonomia (puntuacién maxima 2 puntos; 0,5 por termo ben definido).

Inversion térmica.- Incremento da temperatura do ar ao aumentar a altura, cando debera
de diminuir segundo o gradiente adiabatico normal. O ar mais célido atdpase sobre o mais
frio. A nivel do solo, é resultado da irradiacion nocturna con ar en calma e ceo despexado
nunha situacion anticicldnica invernal.

Ecoturismo.- Chamamos ecoturismo a unha tendencia do turismo alternativo, diferente
ao turismo tradicional. Nestas actividades turisticas priviléxiase a sustentabilidade, a
preservacion, a apreciaciéon do medio natural e cultural; preténdese manter o benestar
das poboaciéns locais, minimizando os impactos negativos para o medio ambiente e a
comunidade local, e mantendo sempre un respecto ético polas leis laborais e os dereitos
humanos dos traballadores implicados.

Economia somerxida.- Conxunto de actividades econdmicas que se desenvolven
clandestinamente e escapan ao control fiscal e as leis e normativas laborais, e que
permiten a subsistencia dun sector mais ou menos amplo da poboacién segundo os
paises.

Xentrificacion.- Proceso de transformacion urbana no que a poboacién orixinal dun sector
ou barrio deteriorado e con pauperismo é progresivamente desprazada por outra dun
maior nivel adquisitivo @ vez que se renova. O termo é un neoloxismo que procede do
inglés "gentrification".



Municipio.- Entidade administrativa de caracter local e divisidn territorial que constitie o

nivel basico da organizacion do Estado espafiol. O seu goberno e administracién

corresponden ao concello.

Estatuto de autonomia.- Norma institucional basica de cada Comunidade ou Cidade

Autédnoma recofiecida pola Constitucion de 1978 no seu artigo 147. A sda aprobacion

|évase a cabo mediante Lei Organica, que require o voto da maioria absoluta do Congreso

dos Deputados.

2.- Atendendo aos documentos, conteste (puntuacién maxima de 4 puntos):

a) Identifique as figuras 1 e 2 (1 punto).

Grafico lineal con dous eixos, no horizontal aparecen os intervalos cronoléxico do
1861-2015, representando duas magnitudes, a taxa de natalidade e a de
mortalidade, a fonte é o INE, e no vertical as taxas en tantos por mil; e mapa de
coropletas que se utilizan para representar fendmenos con numeracidns, neste
caso presenta unha division administrativa en provincias, presenta unha lenda e a
fonte é Espafia a través de los mapas, e tamén presenta unha escala gréfica.

b) Cite cinco provincias cun saldo vexetativo entre -0,1 e -1,99 %o (1 punto).

c)

Badaxoz, Biscaia, Cantabria, Cidade Real, Lleida, Pontevedra, Segovia, Valladolid,
Zaragoza.

Explique os tipos de réximes demograficos que pode distinguir na figura 1 (1
punto).
- Réxime demografico (RD) antigo ata 1893, caracterizado por moi altas taxas de
natalidade e mortalidade (superiores ao 30%.), co resultado de escaso
crecemento da poboacion. Neste réxime demografico, propio de sociedades
rurais, existia una alta mortalidade infantil. Na grafica sobresae o pico de
mortalidade de 1885 causado por unha epidemia de cdlera. Na década de 1880 a
1889 a tuberculose, as tifoideas, o xarampon e outras enfermidades constituiron o
41,3% dos falecementos.
- Inicio da transicién demografica (TD) que dura ata 1963 caracterizada por una
baixada brusca da mortalidade motivada polo desenvolvemento econémico e a
mellora das condicions de vida. A natalidade descende de forma suave, sendo
deste xeito o crecemento natural da poboacidn elevado. Nesta fase sobresae a
gripe espafiola de 1918 polo incremento da mortalidade e a guerra civil espafiola

(1936-1939) polo aumento da mortalidade e, sobre todo, pola subnatalidade que
provoca.

- Final da TD a comezos dos anos 80. A mortalidade mantivose moi baixa pero a
natalidade continuou descendendo, reducindose o crecemento natural. A
incorporacion da muller ao mundo laboral, o diferente papel dos fillos e a
extension de métodos anticonceptivos foron, entre outros, causa do descenso da
natalidade.

- Novo réxime demografico ou Segunda Transicion Demografica (STD) desde os
comezos do século XXI. As taxas de natalidade e mortalidade seguen sendo moi
baixas polo que o crecemento é nulo. A chegada de inmigrantes permite un breve
crecemento da natalidade antes da crise de 2008. Entre 0 ano 2000 e 2009 a taxa
de natalidade superara o 10%eo.

Poden aparecer as duas etapas de transicién como Unica.

d) Sinale catro causas que expliquen o ultimo réxime demografico representado na
figura 1 (1 punto).

e A situacidon econdmica de crise a partir de 1975 e que continuou na década
dos 80 incrementou a idade media de matrimonio e acurtou o periodo
fértil das mulleres pola:

0 Precariedade laboral
0 Alto prezo da vivenda

e Cambios de mentalidade e de valores desde a transicién 4 democracia con:
0 Diminucién da influencia relixiosa
0 Uso de anticonceptivos
0 Legalizacién do aborto, en certos supostos, e do divorcio
0 Aumento do acceso feminino & educacién e incremento da
participacion da muller no mercado laboral
0 Dificultades na conciliacién familiar (escaseza de garderias, ausencia
de politicas a favor)
0 Os fillos xa non se consideran un seguro de vellez (progreso da
proteccion social)
e Lixeira recuperaciéon na actual centuria grazas a inmigracidén estranxeira
e Lixeiro aumento da mortalidade desde os 80 debido ao envellecemento da
poboacién
e Crecemento natural descendeu ata o final da centuria anterior polas baixas
taxas de natalidade e de mortalidade.



3.- Desenvolva o tema guiado polos seguintes apartados (puntuacion maxima 4 puntos):
Tema “Formacion e evolucion xeomorfoloxica da Peninsula Ibérica e das lllas Canarias e
Baleares. Tipos de unidades morfoestruturais. a) Formacion e evolucion xeomorfoloxica
da Peninsula Ibérica e das lllas (da era arcaica ao glaciarismo cuaternario). b) Tipos de
unidades: zocolo, macizos antigos, cordilleiras de pregamento, cuncas sedimentarias".

a) Formacion e evolucion xeomorfoldxica da Peninsula Ibérica e das lllas

O relevo actual da Peninsula é o resultado dunha historia xeoléxica de milléns de anos
na que se alternaron fases oroxénicas con outras de calma, nas que predominou a erosién
e a sedimentacion.

1) Durante a era arcaica ou Precambrico (4.000-600 millons de anos) emerxeu do
mar unha banda arqueada de noroeste a sueste, formada por lousas e gneis, que
comprendia case toda a actual Galicia. Tamén xurdiron elevaciéns nalguns puntos illados
do Sistema Central e dos Montes de Toledo. Este macizo precambrico foi arrasado
posteriormente pola erosién e cuberto case na sua totalidade polos mares paleozoicos.

2) Na era primaria ou Paleozoico (600-225 millédns de anos) tivo lugar a oroxénese
herciniana. Dos mares que cubrian a maior parte da Peninsula xurdiron as cordilleiras
hercinianas, formadas por materiais como o granito, lousa e cuarcita. Ao oeste elevouse o
Macizo Hespérico, arrasado pola erosién durante a mesma era primaria e convertido en
zécalo ou meseta inclinada cara 6 Mediterrdneo. O noreste apareceron os macizos de
Agquitania, Catalano-Balear e do Ebro, e 6 sueste, o Macizo Bético-Rifefio. Todos eles foron
tamén arrasados pola erosion e durante a era primaria convertidos en zécolos.

3) A era secundaria ou Mesozoico (225-68 milléns de anos) foi un periodo de calma
no que predominaron a erosidn e a sedimentacién. Continuou o aplanamento das
cordilleiras hercinianas. A inclinacién do zécolo da Meseta cara 6 Mediterraneo permitiu,
nos periodos de transgresidn marifia, unha fonda penetracién do mar, que depositou no
seu bordo oriental unha cobertoira non moi potente de materiais sedimentarios pldsticos
(calcaria, arenito, marga). Tamén se depositaron enormes espesuras de sedimentos en
fosas marifias situadas nas actuais zonas pirenaica e bética.

4) Durante a era terciaria (68-1,7 millons de anos) produciuse a oroxénese alpina.
Como resultado desta:



- Levantdronse as cordilleiras alpinas, 6 pregarse os materiais depositados nas fosas
pirenaica e bética entre os macizos antigos, que actuaron como topes. Xurdiron os
Pireneos entre os macizos de Aquitania, Hespérico e do Ebro (que acabou afundindose), e
as cordilleiras Béticas, entre os macizos Bético-Rifefio e o Hespérico.

- Formaronse as depresidns prealpinas paralelamente as novas cordilleiras, e entre estas e
0 macizo antigo: a depresién do Ebro, paralela ds Pireneos, e a do Guadalquivir, paralela
as Béticas.

- A Meseta viuse afectada pola oroxénese alpina. En primeiro lugar pasou a inclinarse cara
6 Atlantico, determinando a orientacion cara a este océano de boa parte dos rios
peninsulares. En segundo lugar formaronse os bordos montafiosos da Meseta. No seu
bordo oriental pregdronse os materiais plasticos depositados polo mar na era secundaria,
orixinando a parte oriental da cordilleira Cantdbrica e o Sistema Ibérico. No bordo sur da
Meseta, o empuxe das cordilleiras Béticas levantou Serra Morena. Por ultimo, o zdcolo da
Meseta, formado por materiais paleozoicos rixidos, experimentou fracturas e fallas. Os
bloques levantados formaron o Macizo Galaico e as serras interiores da Meseta (Sistema
Central e Montes de Toledo). Nesta era tamén orixinouse o conxunto de natureza
volcanica das lllas Canarias.

5) Durante a era cuaternaria (1,7 milléns de anos ata a actualidade) producironse o
glaciarismo e a formacién de terrazas fluviais.

- O glaciarismo afectou as cordilleiras mais altas (Pireneos, cordilleira Cantabrica, Sistema
Central, Sistema lbérico e Serra Nevada), dando lugar a glaciares de circo e de val: os
glaciares de circo nas cabeceira dos vales e os glaciares de val no val dandolle a forma de

- A época glaciar caracterizouse pola formacion de terrazas fluviais, antigos chans de
inundacién abandonados polo posterior encaixamento fluvial. As terrazas son froito das
alternancias climaticas do Cuaternario. Os sucesivos ciclos glaciais e posglaciais do
Cuaternario deron lugar a terrazas graduadas. Na Peninsula, as mais caracteristicas son as
formadas polo Douro, o Texo, o Guadiana, o Guadalquivir e o Ebro.

b) Tipos de unidades morfoestruturais: zécolos, macizos antigos, cordilleiras de
pregamentos, cuncas sedimentarias.

Unidades morfoestruturais. Resultan de movementos tectdnicos que se orixinan no
interior da Terra e dan lugar a levantamentos, afundimentos e desprazamentos da codia
terrestre, e da posterior actuacién da erosion e da sedimentacion. Ambos procesos estdn
condicionados pola natureza das rochas. Na Peninsula atépanse presentes as grandes



unidades morfoestruturais do relevo continental: zdcolos, macizos antigos, cordilleiras de
pregamento e concas sedimentarias ou depresions.

1) Os zécolos son chairas ou mesetas formadas na era primaria ou paleozoico como
resultado do aplanamento pola erosion de cordilleiras xurdidas nesta era. Os materiais
paleozoicos son rochas siliceas: granito, lousa, cuarcita e xistos. Son rixidas e ante novos
empuxes oroxénicos fracturanse ou rompen. Na actualidade, os zdcolos son relevos
horizontais que ocupan extensas areas na metade occidental da Peninsula.

2) Os macizos antigos son montafias formadas na era terciaria polo novo
levantamento dun bloque como consecuencia do movemento oroxénico alpino; son
materiais paleozoicos. Estes macizos presentan cumes suaves e arredondados. Na
Peninsula, son macizos antigos as serras interiores da Meseta (Sistema Central e Montes
de Toledo), o Macizo Galaico e a parte occidental da cordilleira Cantabrica.

3) As cordilleiras de pregamento son grandes elevacidns montafosas que xurdiron na
oroxénese da era terciaria polo pregamento de materiais sedimentarios calcarios,
depositados polo mar na era secundaria. Distinguense dous tipos:

- Cordilleiras intermedias, pregamento de materiais depositados nos bordos dos zécolos
(Sistema Ibérico e parte oriental da cordilleira Cantébrica).

- Cordilleiras alpinas, pregamento de materiais depositados en xeosinclinais ou fosas
marifias longas e profundas (Pireneos e cordilleiras Béticas).Tefien fortes pendentes e
formas escarpadas.

4) As concas sedimentarias ou depresidns: zonas afundidas formadas na era terciaria
e cheas con sedimentos de calcaria, arxila, arenitos e margas. As concas sedimentarias son
de dous tipos: as concas sedimentarias formadas polo afundimento dun bloque dun
z6calo a causa das presidns oroxénicas da era terciaria (depresions das mesetas do Douro,
Texo e Guadiana); e as depresions prealpinas, localizadas a ambos lados das cordilleiras
alpinas (depresiéons do Ebro e do Guadalquivir). As concas sedimentarias son relevos
horizontais ou suavemente inclinados porque non foron afectados por oroxéneses
posteriores.

OPCION B

1.- Defina nun maximo de cinco lifias, unicamente catro dos seguintes termos
xeograficos, indicando algin exemplo en relaciéon con Espafa ou Galicia: zécolo,
barlovento, laurisilva, enerxias renovables, darea metropolitana, Comision europea
(puntuacion maxima 2 puntos; 0,5 por termo ben definido).



Zocolo.- Chaira ou meseta que se formou no Primario ao erosionarse as cordilleiras
xurdidas na oroxénese herciniana. Constitle a base de posteriores concas sedimentarias e
cordilleiras.

Barlovento.- Aba dun relevo montafioso que pola sua orientaciéon respecto ao vento
dominante queda exposto ao fluxo ascendente do aire. A aba de sotavento, polo
contrario, queda exposta ao fluxo descendente.

Laurisilva.- Bosque nuboso subtropical, propio de lugares himidos, célidos e sen xeadas,
con grandes arbores -algunhas perennifolias, de grande altura-, que en Espafia se dd nas
illas Canarias, mais concretamente nas vertentes setentrionais das illas occidentais de
maior elevacion, ali onde o “mar de nubes” -determinado pola afluencia dos alisios-
permite o seu crecemento.

Enerxias renovables.- Son aquelas que se obtefien de fontes naturais virtualmente
inesgotables, ben sexa pola inmensa cantidade de enerxia que contenen, ben porque son
capaces de rexenerarse por medios naturais. Entre as enerxias renovables cdntanse a
hidroeléctrica, edlica, solar, xeotérmica, maremotriz, a biomasa e os biocombustibles.

Area metropolitana.- Rexion urbana que engloba unha cidade central que d4 nome a area
e unha serie de cidades satélites que poden funcionar como cidades dormitorio,
industriais, comerciais e servizos, todo organizado de xeito centralizado.

Comisién europea.- E un drgano executivo e politicamente independente que, entre
outras funcidns, elabora as propostas de leis, e preséntaas ao Parlamento Europeo e ao
Consello, xestiona a aplicacidon das politicas comuns e a utilizacién dos fondos da UE;
garante que se respecten os tratados e a lexislacidn comunitaria; e analiza o impacto
econdmico, social e medioambiental das novas iniciativas. Relnese unha vez 8 semana e
pode celebrar reunidns extraordinarias.

2.- Atendendo aos documentos, conteste (puntuacion maxima de 4 puntos):

a) Identifique os catro tipos de réxime fluvial que aparecen numerados na figura 1
(1 punto).
1: Réxime nival e nival de transicién.
2: Réxime nivo-pluvial e pluvio-nival.
3: Réxime pluvial e pluvio-nival oceanico.
4: Réxime pluvial mediterraneo ou pluvial subtropical.



b)

<)

d)

Analice o tipo de documento da figura 2 e explique o valor “k” (1 punto).
A figura 2 presenta un hidrograma, un grafico que expresa a evolucién do caudal

dun rio ao longo dun ano hidroldxico. Para ponderar o caudal dun rio téfiense en
conta varios elementos: o volume de auga que pasa por un punto concreto, o tipo
de precipitacion (choiva ou neve) ou a distribucién mensual do mesmo -que tamén
esta en funcion de factores como a altitude do relevo, o solo e a vexetacidn.

O ano hidroléxico iniciase en outubro e remata en setembro. No eixo horizontal
represéntanse a sucesion de meses do ano; no eixo vertical represéntase un
numero indica que expresa a variacién do caudal de cada mes con respecto ao
caudal medio anual ou médulo.

O valor “k” representa a relacion entre o caudal medio mensual e o caudal
absoluto.

Identifique e xustifique o tipo de réxime fluvial representado na figura 2 (1
punto).
O réxime fluvial representado na figura 2 é un réxime pluvial mediterraneo puro

(cunha certa influencia pluvio-nival no aumento de caudal do mes de xufio,
correspondente ao desxeo estacional). O réxime presenta tres picos maximos (un
maximo en outono e outros dous en primavera), e un acusado minimo de veran,
coincidente co periodo de estiaxe.

Sinale as principais caracteristicas e usos do tipo de rio correspondente ao réxime
fluvial representado na figura 2 (1 punto).
A distribucién do caudal é coincidente coa distribucidén anual das precipitaciéns,

dado que na 4rea mediterranea, os maximos de choiva coinciden cos equinoccios
(precipitacions torrenciais en outono, outras mais ligadas a influencia atlantica na
primavera). Por contra, o inverno -momento de maior influencia do anticiclén
peninsular- e o veran -coa presenza continua do anticiclén de Azores e a invasion
de aire norteafricano- coinciden cos periodos de menor caudal.

Os caudais dos rios mediterraneos son moi irregulares entre estacidns, con
grandes enchentes en tempos de choivas torrenciais e gotas frias; 4s veces os rios
transportan ata 200 veces o caudal medio, polo que non é de estrafiar que se
provoquen enormes inundacidns.

En canto aos usos destes rios, as principais funcidns son: o abastecemento de auga
para usos urbanos e regadio, ademais doutros usos turisticos. A escaseza de auga

na cunca mediterranea ten provocado a posta en marcha de politicas de
transvases de auga que inclien exemplos como o do Texo-Segura, para tratar de
manter en pleno auxe a horticultura mediterranea. O incremento da urbanizacién
no litoral levou tamén a complementar estes recursos hidricos coa desalgazén
como medio de paliar a escaseza estacional de abastecementos.

3.- Desenvolva o tema guiado polos seguintes apartados (puntuacion maxima 4 puntos):
Tema "As paisaxes agrarias espanolas. a) Condicions naturais (dominios atlantico,
mediterraneo, subtropical, dreas montafiosas e chairas). b) Estrutura da propiedade".

As paisaxes agrarias son a morfoloxia ou aspecto do espazo agrario, resultado da
combinacién do medio natural (factores fisicos) coa actividade agraria practicada sobre el
(factores humanos). A diversidade destas combinacions no territorio espafiol explica a
variedade das suas paisaxes.

a) Condicidns naturais e dominios

Nas paisaxes agrarias, mesmo nas mais artificiais, como pode ser unha paisaxe de
agricultura de regadio baixo plastico, os factores naturais sempre estan presentes.

- Un dos factores decisivos é o climatico, xa que o grao de humidade, a duracién da
estacion seca, as horas de insolacidn ou a presenza de xeadas condicionan o tipo de
cultivo e polo tanto diferencian as grandes paisaxes. Boa parte do territorio espafiol
caracterizase por ter precipitaciéns escasas e irregulares, relativa frecuencia de
tormentas e sarabia; temperaturas con situacions extremas e aridez mais ou menos
acusada.

- Tamén o relevo é un factor clave que inflie na distribucidn e mais na forma das
parcelas. A altitude, a pendente e a orientacién matizan as condicions climaticas e
inflden tamén na constitucion e propiedades dos solos. Neste sentido, Espafia ten unha
altitude media elevada o que incide negativamente no cultivo de certos produtos, sobre
todo hortofruticolas. Ademais, as areas de relevo accidentado ofrecen uns solos
degradados que non serven para a agricultura.

- Finalmente a calidade dos solos e a sua fertilidade é un factor moi importante para o
desenvolvemento das actividades primarias. En Espafia existen terreos siliceos, calcarios
e arxilosos. De entre todos, os mais fértiles son os arxilosos, que se localizan
fundamentalmente nas cuncas sedimentarias dos rios Douro, Taxo, Guadiana, Ebro e
Guadalquivir.



Se nos centramos nas condiciéns naturais en Espaia distinguense tres dominios: o
atlantico, o mediterraneo e o subtropical canario.

O dominio atlantico. A Espafia atlantica (norte e noroeste da Peninsula) poste un
clima relativamente humido ao longo de todo o ano e unha topografia, en xeral,
moi accidentada.

A abundancia de prados e pastos explica o tradicional desenvolvemento da
gandaria, a actividade dominante dentro das actividades primarias. Nas uUltimas
décadas orientouse cara a unha explotacién moderna con gran peso do vacun (leite
e carne). A actividade forestal tamén ten unha gran significacion econdémica.
Predominan as arbores de folla caduca (faia, carballo, castafio) se ben hoxe ocupan
unha boa parte da masa forestal algunhas especies de rapido crecemento
introducidas polos seres humanos como o pino e o eucalipto. A agricultura ten un
desenvolvemento moito menor. Os cultivos tradicionais son o millo, o trigo e a
pataca destinados ao consumo e os forraxes para alimentar o gando.

e O dominio mediterraneo, localizado no resto da Peninsula e as illas Baleares.

Caracterizase  pola existencia dunha estacién seca no veran, e mostra un
predominio das terras labradas.

Na maior parte do interior da Peninsula o clima é mediterraneo continentalizado
(temperaturas extremadas e precipitacions escasas) e a topografia sumamente
contrastada. Nestas terras a agricultura constitie a base da actividade agraria.
Neste amplo espazo existen paisaxes agrarias moi diferenciadas.

As chairas litorais mediterrdneas e as illas Baleares tefien un clima mediterrdneo
tipico (temperaturas elevadas e precipitacidns escasas) polo que a agricultura tivo
tradicionalmente un gran desenvolvemento. Na actualidade se trata,
fundamentalmente, dunha agricultura de regadio que utiliza técnicas modernas e
intensivas cunha alta rendibilidade e orientada sobre todo ao mercado exterior e
qgue transformou espectacularmente a paisaxe. Os principais cultivos son as
hortalizas, os citricos, os arrozais e, grazas as novas técnicas, alguns cultivos
subtropicais.

e O dominio subtropical, nas illas Canarias, que ten na aridez o principal factor

limitador para os cultivos e o bosque, agas nas zonas que estan expostas aos ventos
alisios.

O clima subtropical (temperaturas suaves e agradables e chuvias escasas e
torrenciais), unido a carencia de solos fértiles (predominio de rochas volcanicas) e
unha topografia bastante accidentada constitien importantes limitacidns para o
desenvolvemento da agricultura. Para facer fronte a estas dificultades, se recorre
ao rego a partir de acuiferos e auga do mar (plantas desalgadoras), a perforar a

capa volcanica e a desenvolver novos sistemas de cultivo, asi como a facer socalcos
nas vertentes. A sua agricultura ten unha neta vocacién comercial destacando os
platanos, os froitos subtropicais e os tomates.

b) Estrutura da propiedade

Fronte a outros paises europeos, Espafia posue unha estrutura agraria maioritariamente
en réxime de propiedade, en torno ao 75%, e o resto en réxime de parceria (contrato polo
gue o propietario recibe como pago parte da colleita), arrendamento, etc. Este abundante
numero de propietarios, en moitos casos, dificulta tremendamente as labores de
concentracion parcelaria.

No seu conxunto, a estrutura de explotacions agrarias en Espafia presenta as seguintes
caracteristicas:

- Unha pequena dimensiéon media (unhas 10 ha), se ben existen grandes diferenzas
rexionais. Asi, por exemplo, mentres Estremadura e Aragdn acadan os maiores tamanos,
en torno as 25 ha, no extremo oposto sitlanse as illas Canarias (1,5 ha) e Galicia.

- A pervivencia da dicotomia pequena-gran explotaciéon, é dicir, do minifundio-
latifundio. Na actualidade, e a grandes trazos, pddese dicir que no norte predomina a
pequena propiedade e no sur, a gran propiedade.

- A existencia de demasiadas explotacions demasiado pequenas.

- A diversificacion produtiva que impofien as variadas condicidns naturais e
socioceondmicas, e que deu lugar a «agriculturas» e paisaxes agrarias moi diferentes.

- O tipo de explotacidon agricola predominante en Espafia é a explotacion familiar
pequena e media.

Respecto a evolucidn histérica da estrutura da propiedade podemos dicir que na economia
de subsistencia, cultivos, pastos e bosque complementabase, pofiéndose en uso a maior
superficie de terra posible para asegurar a alimentacién da poboaciéon. O
desenvolvemento da economia de mercado, desde hai mais dun século, conduciu ao
abandono das terras de cultivo pouco rendibles e a sta substitucidn por pastos destinados
a alimentar o cada vez mais demandado gando; tamén produciu a destrucidon de certos
bosques compensada coa repoboacién doutros, o que produciu cambios no mapa de usos
do solo.

Nos territorios dominados pola gran propiedade, son habituais os usos extensivos con
poucos rendementos por hectdrea, pero con investimentos de traballo e capital escasos,

que os fan rendibles. En troques, a pequena propiedade asdciase a usos mais intensivos do
solo para poder subsistir con pouca terra, pero maiores rendementos.

